
GOUVÈNÈ CUOMO ANONSE CHWA DEVLOPÈ YO POU PWOJÈ BUFFALO BILLION  

Konpayi Devlopman LP Ciminelli ak McGuire pou mennen devlopman nan Riverbend ak nan Buffalo IT 

Hubs  

 

Gouvènè Cuomo jodia te anonse de konpayi devlopman ki baze nan Buffalo te chwazi kòm devlopè 

prensipal pou de pwojè ki finanse pa Buffalo Billion: LP Ciminelli pou Rezo Inovasyon ak komèsyalizasyon 

Wo teknoloji Buffalo nan RiverBend e Konpayi Devlopman McGuire pou Rezo Buffalo IT Inovasyon ak 

komèsyalizasyon.  

 

“Sa a se yon lòt etap enpòtan nan atenn vizyon ki dèyè Buffalo Billion an: remete ekonomi Buffalo 

djanm,”Gouvènè Cuomo te deklare. “Nou te idantifye opòtinite devlopman enpòtan, atire antrepriz de 

pwent ki vle fè Buffalo tounen lakay yo, ak chwazi sit pou pwojè wo teknoloji ki pral kreye plizyè santèn 

travay dirab ki byen peye. Pwogrè sa a pral ede nou kontinye reyalize objektif ki dèyè Buffalo Billion.” 

 

Nan kòmansman mwa fevriye, SUNY kolèj Nanoscale Science ak Engineering (CNSE), an konjonksyon 

avèk Fort Schuyler Management Corporation (FSMC), apre yon pwosesis RFP, te chwazi de konpayi yo 

pou kolabore sou devlopman ki antisipe nan etablisman wo teknoloji ak nan lwès New York. De konpayi 

yo chak ladan yo te siyen kounye a yon Memorandòm Konpreyansyon separe avèk FSMC e li pral kounye 

a kòmanse pwosesis devlopman de pwojè yo. 

 

Nan novanm 2013, Gouvènè a te anonse yon atribisyon $225 milyon dola ki soti nan Inisyativ Buffalo 

Billion pou RiverBend, yon patenarya sektè prive ak piblik $1.7 bilyon dola pou konvèti ansyen lokal 

fabrikasyon Repiblic Steel ki vid an yon rezo kanpis modèn pou biznis manifakti enèji vèt ak wo teknoloji. 

RiverBend pral lokalize stratejikman nan yon pak komès iben “kwasans rapid” e li pral sèvi kòm yon 

bilding blòk pou kontinye kwasans nan manifakti avanse. Inisyalman, de konpayi enèji pwòp yo ki baze 

nan California, Soraa ak Silevo, pral sèvi kòm lokatè prensipal nan nouvo konplèks ki te konstwi nan 

RiverBend pou relokalize gwo pati nan operasyon respektif yo nan Buffalo, kreye apeprè 850 djòb.  

 

E nan mwa fevriye, Gouvènè Cuomo jodi a te anonse IBM pral pote 500 nouvo dyòb teknoloji 

enfòmasyon nan Buffalo, yon angajman ki posib grasa yon envestisman $55 milyon Buffalo Million Eta a 

fè nan Buffalo Information Technologies Innovation and Commercialization Hub, sa ki pral lokalize anba 

lavil Buffalo nan yon lokal ki poko anonse. 

 

CNSE PDG Dr. Alain Kaloyeros te deklare, “Avèk angajman Gouvènè a konsantrasyon l sou 

transfòmasyon enpòtan nan inisyativ Buffalo Billion, nap kontinye chèche etap kle nan akonplisman 

objektif li pou Buffalo ak lwès New York. Rechèch enfòmasyon teknoloji ak enèji pwòp wo teknoloji ak 

rezo manifakti nan Buffalo te deja kreye yon eko global toupatou nan endistri respektif yo e yo deja 

repwodui envestisman dinamik ki gen rapò ak kreyasyon djòb nan mache a.” 

 

Ko-Prezidan Konsèy Devlopman Ekonomik Rejyonal WNY Howard Zemsky te deklare, “Nou gen pwogrè 

enpòtan nan deplasman ak lòt ki gen rapò avèk avansman pwojè Buffalo Billion, respekte angajman 

Gouvènè Cuomo pou redinamize ekonomi Buffalo ak lwès New York. Pwojè RiverBend lan kanpe kòm 

youn nan nan devlopman ki pi odasye ak dinamik pandan plizyè deseni nan kominote nou an, sa ki pral 

kreye plizyè santèn travay ki gen rapò avèk konstriksyon akoutèm apresa tranzisyon nan plizyè santèn 

travay pèmanan ki pi byen peye pou biznis wo teknoloji modèn sa yo. Yo tout enteresan anpil pou rejyon 

sa a.” 

 

Nan oktòb ki sot pase a, FSMS te pibliye yon demann pwopozisyon ki mande enfòmasyon ki soti nan 

men devlopè zòn yo ki te kapab enterese nan devlope enstalasyon teknik ak “ensfrastrikti depwent nan 

lokasyon pou detèmine nan Gwo zòn nan Buffalo ki pral loje, manifakti, devlopman biznis, 

sansibilizasyon rechèch teknoloji, edikasyon ak antrepriz edikasyon an konjonksyon avèk CNSE. Kòm yon 

pati nan efò sansibilizasyon FSMC/CNSE, FSMC ap chèche pou devlope yon patenarya stratejik avèk yon 

devlopè kalifye pou konstriksyon rechèch sa yo, sansibilizasyon teknoloji, devlopman biznis, manifakti, 

ak edikasyon ak rezo fòmasyon, ansanm avèk kolaborasyon avèk FSMC ak CNSE sou inisyativ devlopman 

ekonomik ak estratejik.” 

 

Nèf konpayi devlopman te eksprime enterè nan RFP avèk sis ki te mande pake apèl dòf e ki te siyen 

Kontra Divilgasyon Konfidansyalite Obligatwa. 

 

Louis P. Ciminelli,Prezidan & PDG LPCiminelli te deklare, “Depi Jou Gouvènè a te diskite sou vizyon pou 

RiverBend, nou te eksite sou posibilite ak lefèt ke sa kapab yon nouvo direksyon pou avni pati lwès New 

York la. Nou prepare pou nou retwouse manch chemiz nou touswit ak pou nou sote nan sa ki pral yon 

antrepriz difisil pou ekip nou an, men se yon bagay mwen konnen nou pral satisfè.” 

 

James F. Dentinger,prezidan Konpayi Devlopman McGuire, LLC te deklare, “Nou kontinye ap kaptive pa 

angajman Gouvènè Cuomo pou devlope pati lwès New York kòm yon sant pou kondwi teknoloj de 

pwent ak envestisman manifakti. Konpayi Devlopman MCGuire kontan pou li patisipe nan eksitasyon sa 

kòm yon patnè avèk FSMC ak SUNY CNSE pou devlope Inovasyon IT Buffalo ak Hub Komèsyalizasyon nan 

kè anba lavil nou an. Nou konprann nivo sofistikasyon ki egzije pou pwojè sa a, ansanm avèk moman 

enpòtan pou achèvman. Nap kontinye delivre rezilta enkwayab.” 

Soraa pral relokalize Rechèch ak Devlopman(“R&D”) ak operasyon fabrikasyon nan RiverBend, envesti 

$750 milyon dola pou bati yon espas 50,000 pye kare, sa ki gen ladan 35,000 pye kare espas lib. Li pral 

egalman egzije akizisyon ekipman espesyalize enkli litografi, depozisyon, enspeksyon, gravi, 

metalizasyon, dekoupaj tranch ekipman. Nou espere ke Soraa pral kreye apeprè 375 djòb, ki gen ladan 

enjenyè, teknisyen, operatè ak antretyen anplwaye nan etablisman yo.  

 

RiverBend pral kay premye izin operasyon manifakti Nò Ameriken Silveo, yon etablisman pwodiksyon 

200 megawatt. Silveo, ki pral okipe 232,000 pye kare enkli 212,000 pye kare pou manifakti ak 20,000 pye 

kare pou biwo administrasyon ak biznis yo, e li pral envesti $750 milyon dola nan planifikasyon 

etbalisman ak ekipman manifakti. Izin Silveo a pral konsantre sou manifakti teknoloji modil solè ibrid, 

Triex, ansanm avèk fonksyon kontinye l pou atenn pwochen amelyorasyon jenerasyon pou l rete 

konpetitif nan mache a. Silveo pral kreye apeprè 475 djòb, enkli enjenyè fabrikasyon, operatè, antretyen 

ak anplwaye nan etablisman yo.  

 

Pandan Soraa ak Silveo pral prensipal lokatè, etabli operasyon nan etablisman inisyal 280,000 pye kare, 

nou atann ke RiverBend pral konpoze de omwen sis nouvo estrikti ki pral konstwi nan lavni pou 

akomode apeprè 1,200 nouvo djòb manifakti nan domèn biyoteknoloji, wo teknoloji ak enèji vèt.  

 

FSMC se yon 501(c)(3) kòporasyon ki fòme pou “ede fasilite rechèch ak aktivite devlopman ekonomik ki 

gen rapò ak rechèch ak misyon edikasyonèl nan Inivèsite Eta New York nan alantou vil Utica ak Rome, 

New York te achte, konstwi, ak devlope ak jere etablisman ak pwomote rechèch ki sipòte devlopman 

ekonomik, aktivite rechèch, e misyon Inivèsite Eta new York ak Inivèsite Eta New York kanpis Enstiti 

Teknoloji.”  

 

CNSE se yon edikasyon global, devlopman, rechèch, ak resous deplwaman teknoloji ki dedye nan 

preparasyon pwochen jenerasyon syantis ak chèchè nan nanoteknoloji. CNSE reprezante antrepriz 

rechèch inivèsitè pi avanse nan lemonn antye, li ofri etidyan yo yon eksperyans akadamik inik epi li bay 

plis pase 300 antrepriz asosye aksè nan yon sistèm san parèy pou leading-edge R&D ak komèsyalizasyon 

modèn novasyon nanoelektronik ak nanoteknoloji.  

